
D Fettsucht

's git moderni, strengi Kure
För verschlaggti, tiggi Lüt,
Zahle müends, dass d Schwarte chrached,
So chonts om de Appetit.

Faste müends halt wie Trappiste,
Zwiback esse, Gmües und Nöss,
Statt en Schoppe Wü zorn Süüffle,
Uf de Boggel chalti Göss.

All Tag wereds döre knättet
Wien en Nudleteig, so fest;
Müessted si mit so Torture
D Sönde büesse, gäbs Protest.

Zämegrugelet i de Wickel
Tropfets nochher wien en Bär.
Alles Gift muends useschwitze,

Däwäg chomets om de Schmär.

Moral

Topplet wörke wöred d Kure,
Chäm au d Seel e bitzeli dra,
S Useruesse wör nünt schade,

Mengre Frau und mengem Maa.

